ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը).
Ի կատարումն ՀՀ վարչապետի 2022 թվականի հունիսի 22-ի N 02/16.11/20070-2022 հանձնարարականի և հաշվի առնելով ՀՀ քաղաքաշինության կոմիտեի համապատասխան հաշվարկները՝ նախագծանախահաշվային փաստաթղթերի մշակման խորհրդատվական ծառայությունների և փորձաքննության ծառայությունների ձեռքբերման նպատակով անհրաժեշտություն է առաջացել ՀՀ պետական վերահսկողական ծառայությանը (այսուհետ՝ Ծառայություն) ՀՀ կառավարության պահուստային ֆոնդից հատկացնել 6,251.0 հազ. դրամ գումար՝ բյուջետային ծախսերի տնտեսագիտական դասակարգման «Նախագծահետազոտական ծախսեր»:
2. Ընթացիկ իրավիճակը, խնդիրները և առաջարկվող կարգավորման բնույթը

ՀՀ վարչապետի հանձնարարությամբ Ծառայության աշխատակիցներին տեղակայելու նպատակով՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից առաջարկվել է Ծառայությանը ամրացնել Երևան քաղաքի Գ.Նժդեհ փողոցի N 20 հասցեում գտնվող, նախկինում` Ա. Բակունցի անվան պետական մանկավարժական քոլեջի շենքը, որն ունի հիմնանորոգման, վերակառուցման կարիք: 

3. Նախագիծը մշակող պատասխանատու մարմինը
Նախագիծը մշակվել է ՀՀ պետական վերահսկողական ծառայության կողմից:

4.  Ակնկալվող արդյունքը

Նախագծի ընդունման արդյունքում կապահովվի Գ.Նժդեհ փողոցի N 20 հասցեում գտնվող շենքի հիմնանորոգման համար անհրաժեշտ նախագծանախահաշվային փաստաթղթերի մշակման խորհրդատվական ծառայությունների և փորձաքննության ծառայությունների  ձեռքբերումը:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը ՀՀ 2022 թ. պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ 

Նախագիծը բխում է ՀՀ կառավարության 2021-2026թթ. ծրագրի «6.7 Պետական գույքի արդյունավետ կառավարում» բաժնի՝ անհատույց օգտագործման տրամադրման միջոցով գույքի հիմնանորոգման և վերակառուցման ապահովման դրույթներից:
